
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
&8 হত্যাকারী কে ?
চুরি সে গ্রামের মধ্যে আর কাহারও ছিল না। শশিভূষণের বিরুদ্ধে আরও একটা বিশেষ প্ৰমাণ পাওয়া গিয়াছে যে, গতরাত্ৰে শয়নকালে তাহাদিগের স্ত্রীপুরুষের মধ্যে একটা অত্যধিক বাগ্নিতণ্ডা হইয়াছিল। এবং শশিভূষণ তাতাকে অত্যধিক প্ৰস্থার করিয়াছিল। লীলার কপালে একটা মুষ্ট্যাঘাতের চিহ্নও ছিল। ডাক্তারী পরীক্ষায় এইরূপ স্থিরীকৃত হয় যে, মৃত্যুর দুই-এক ঘণ্টা পূর্বে তাহাকে সে আঘাত করা হইয়াছিল।
এ সকল প্ৰতিপাদ্য প্রমাণ সত্ত্বেও সে যে স্ত্রীহন্তা, তাঙ্গা শশিভূষণ এখনও স্বীকার করিতে সন্মত নহে । সে অবিচলিতভাবে এখনও বলিতেছে, সে সম্পূর্ণ নিরপরাধ। তাহাকে ফসিই দাও-মার-কাটখুন কর—যা ইচ্ছা তাই কর।--সেজন্য সে কিছুমাত্র দুঃখিত নহে । শশিভূষণ সর্বসমক্ষে এখনও স্বীকার করিতেছে যে, সে তাহার পত্নীর প্ৰতি অত্যন্ত দুৰ্ল্যবহার করিত, মদের খেয়ালই তাহার একমাত্র কারণ ; নতুবা সে তাহার স্ত্রীকে যথেষ্ট ভালবাসিত ; এক্ষণে লীলাকে হারাইয়া তাহার জীবন একান্ত দুৰ্বহ হষ্টয়া উঠিয়াছে। জীবন ধারণে তাহার তিলমাত্র ইচ্ছা নাই। শশিভূষণের এ সকল কথা কতদূর সত্য, তাহা বিবেচনা করিবার শক্তি আমার তখন ছিল না । আরও শুনিলাম,
আমার সহিত একবার দেখা করিবার তাহার বড়ই আগ্ৰহ । যে কেহ তাহার সহিত দেখা করিতে যাইত, তাহাকেই সে বিশেষ করিয়া বলিয়া দিত, আমি যেন একবার যাইয়া তাহার সহিত দেখা করি ।
শশিভূষণের সহিত দেখা করিবার আমার ততটা ইচ্ছা ছিল না ; কিন্তু তাহার এইরূপ বারংবার আগ্ৰহ প্ৰকাশে অনিচ্ছাসত্ত্বেও একদিন আমি তাহার সহিত সাক্ষাৎ করিতে গেলাম ।

		 এই পাতা শেষ সম্পাদিত হয়েছে ১৪:৩১টার সময়, ২৮ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

